
қазақ тілі жəне əдебиет  пəнінің оқытушысы 
 

Аннотация 
Ы. Алтынсариннің адамгершілік -  этикалық қағидалары əлі де маңызды. Ы. 

Алтынсариннің адамгершілік көпқырлы  іс-əрекетінің мəні педагог-ағартушы,  оқытушы 
ретінде  адам өмірінің бақытының мағынасы жоғары моральдық тұлғаны тəрбиелеу жəне 
оның педагогикалық этикасының сарқылмас көзі болып табылады. 

Аннотация 
Нравственно-этические заветы  И. Алтынсарина  по-прежнему звучат актуально.  Вся 

многогранная  деятельность Ибрая Алтынсарина  как педагога-просветителя, ученого, поэта, 
пронизана размышлениями о сущности нравственности, смысле человеческого существования 
и счастья, воспитания  высоконравственной личности, и его педагогическая этика 
представляется неиссякаемым родником нравственного вдохновения. 

Abstract 
The moral and ethical covenants of I. Altynsarin still sound relevant. All the multifaceted activities 

of Ibrai Altynsarin as a teacher, educator, scientist, poet, full of reflections of the essence of morality, 
the meaning of human existence and happiness, education of a moral personality, and his pedagogical 
ethics seem to be an inexhaustible source of moral inspiration. 

Елбасы Нұрсұлтан Назарбаевтың Қазақстан халқына арналған Жолдауында  
„Рухани жаңғыру“ Қазақстанды жедел əрі жан-жақты жаңартудың негізін қалау 
мақсатында басты  міндеттерді айқындап берді. 

Соның ішінде заманауи білім берудің өзекті бағыттары білім беру мен кəсіптік 
даярлау «парасатты экономиканың» негіздерін қалыптастыру, жаңа технологияларды, 
идеялар мен көзқарастарды пайдалану, инновациялық экономиканы дамыту-бүгінгі 
таңда білім беру құрылымының маңызды элементтірінің біріне айналуда дүние жүзінде 
білім сапасының көлеміне, ойлау деңгейіне байланысты болады. 

Осы тұрғыда бүгінгі күні жаңа технологияның тиімді əдіс-тəсілдердін жас 
ұрпаұтың бойына сіңіріп, қоршаған ортаны қорғау арқылы экологиялық тəрбие беру 
ұстаздардың басты міндеті болып отыр. Ол үшін əрбір ұстаз үнемі шеберлігін арттырып 
отырмаса, бала білімнің дамуы төмендейді. 

Тəуелсіз ел тірегі-білімді, еңбекқор ұрпақ екені даусыз. Білімсіз елдің ертені жоқ 
екені айдан анык. Елбасы білім беру мəселесің назардан тыс қалдырмайды. 

Қазіргі кəсіптік мектеп колледж бітірушіге қояр заман талабы жоғары. Бұл күндері 
жұмыс берушіге өз ісі маманының білгірі керек. Болашак маман: 

1. Өз бетінше жұмыс істеуге дағдыланған, əр түрлі проблемаларды өздігінен шеше 
алатын алған білімін пайдалана білетіндер. 

2. Шығармашылық пен жаңа жағдайда əрекет ете білетін, жаңа технологияны 
игеруге қабілетті. 

3. Адамдардың əр түрлі топтарымен тиімді карым-қатынас орната білетін,ұжымда 
жұмыс істеуге дағдыланған болуы керек. 

Атақты ғұлама Əбу Насыр əл-Фарабидің «Адамға ең бірінші білім емес, тəрбиесіз 
берілген білім адамзаттың қас жауы, ол келешекте оның өміріне апат əкеледі»[4,б.210] – 
деген сөз бəрімізді қатты ойландыру керек.Ұлттың рухани-экономикалық, əлеуметтік 
тұрғыда өсіп-жетілуі білімнің мазмұндылығы мен маңызына, оған деген көзқарасқа 
тікелей қатысты. Ал жеке тұлға қоғам кұндылықтарын калыптастыру барлық кезендерде 
өзекті мəселе болып келгені мəлім. Олай дейтініміз, осы рухани-адамгершілік 
құндылықтардың мəні, тəрбиелік маңызы туралы гұлама, ұлы ағартушы-педагог Ыбырай 
Алтынсарин өз еңбекінде құнды ой-пікірлерін кейінгі ұрпаққа мұра етіп қалдырған. 
Ғасырлар қойнауынан жеткен жəдігерлердің өнегелік сипаттарын, тəлімдік тəсілдерін 
тиімді қолдансақ, ғибраттың нағыз қайнар көзінен сусындаймыз.Ағартушы-жазушымыз-
кемеңгер ғұлама ұстаз Ы.Алтынсарин еңбектерінде баланы елін, жерін сүюге, табиғатты 
аялауға, имандылыққа, əдептелікке, қайраттылыққа,еңбек етуге тəрбиелердің ұлт 
табиғатына лайық небір тамаша əдістері ұсыналады. Ы.Алтынсарин адам тəрбиесіне зор 
мəн берген. 

Мысалы, біздің колледж студенттері бес мамандық бойынша білім алуда. 
Олар:бағдарламашы, сəулет өнері, дизайн, техник-құрылысшы, газбен қамтамасыз ету 
жабдықтары мен жүйелерін құрастыру жəне пайдалану, техник-құрылысшы мамандығы 
бойынша қазақ топтары бар. Ұстаздар əр сабақта еңбекке,өнерге, тиімді əдіс-тəсілдер 
арқылы үйретіп, тəрбиелеуде.  

Ыбырай Алтынсарин өз еңбектерінде құнды ой-пікірлерін кейінгі ұрпаққа мұра 
етіп қалдырған. Ғасрылар қойнауынан жеткен жəдігерлердің өнегелік сыйпаттарын, 
тəлімдік тəсілдерін тиімді қолдансақ, ғибраттың нағыз қайнар көзінен сусындаймыз. 
Ы.Алтынсарин еңбектерінде баланы елін, жерін сүюге, табиғат аялауға, имандылыққа, 
əдептілікке, қайраттылықа, еңбек етуге тəрбиелеудің ұлт табиғатына лайық небір тамаша 
əдістері ұсынылады.  

«Тегінде, адам баласы адам баласынан ақыл, білім, ар, мінез деген қасиеттермен 
озады» [1,б.37] – деген данышпан сөзі барлық уақытта да өз мəнін жоймайды. Себебі, 
заманның, қоғамның дамуына, өзгеруіне өз үлесін қосатын адамдар-еліміздің ұлтжанды, 
халқымыздың бар болмысын бойына жинаған тəрбиелі де, білімді, озық ойлы адамдар.  

Оқушыларға, студенттерге білім беруде, тəрбиелеуде Ыбырай  өмірінің, 
педагогикалық идеяларының өнегелі тəрбие беретін жақтары жеткілікті. Себебі, Ыбырай 
бүкіл өмірі, еңбектері, негізінен үлгілі-өнегелі адам тəрбиелеу ережесі десе болады. 
Ыбырай мұрасын мəнгілік өнеге мектебі дейміз.Қазіргі таңда жан аямай кəсіп қылудан 
безінетін «бейнет көрмей дəулет жоқ екенін» парасаттамайтын,ұрлық пен қулықты 
қызық көретін жастарды жақсы мінез-құлық пен имандылыққа үйрететін, ел болып ер 
жетуімізге жол нұсқайтын асыл-Ыбрай мұрасы. Ыбырай шығармаларындағы терең ойды 
мұғалім өзі терең түсінгенде ғана баламен жүргізілетін білімдік жəне тəрбиелік істері 
нəтижелі болмақ. 

Қоғамның санасын Ыбырай Алтынсарин педагогикалық жүйемен баяндап 
эстетикалық таныммен пəлесапалық қағидалармен тұжырымдап отырды. Қазіргі таңда 
ұстаздың сабағында жаңа технология əдіс-тəсілдері оқушыларды  ортамен  қарым-
қатынас жасай білуге, басқаны тыңдай білуге, топта бір тұжырымға келуге,топ алдында 
өз ойын еркін айтып қорғай білуге, əдептілікке, жауапкершілікке, өнерге, еңбектенуге 
үйретеді. Ыбырай ұстазымыздың да ұсынған əдістемесінің негізі осы емес пе. 

Білім берудегі демократиялық, ізгілендіру, ынтымақтастық идеясы, мұғалім мен 
оқушы арасындағы қарым-қатынасты өзгертті. Мұнда мұғалімнің кəсіби-əдістемелік 

шеберлігінің маңызы зор. Қазіргі жаңалық деп жүрген ынтымастық, ізгілендіру идеясын 
сол кездің өзінде-ақ Ыбырай Алтынсарин қалыптастырған болатын. 

Ыбырай Алтынсариннің ізгі ойлары, талмағы, педагогикалық идеялары көптеп 
саналады. 

Еліміздің үлкен бір проблемасы жастар проблемасы болып есептеледі.Ендеше 
бүгін алға қойған мақсат Ыбырай Алтынсаринның еңбек, тəртіп, тəрбие идеяларына 
тоқталып, қазіргі заман талабымен ұштастыру. Данышпан əр оқушыны біртұтас 
жасампаз тұлға деп қарайды. Сондықтан жеке адамның бойынан жоғарыда айтылған 
адамгершілік қасиеттерінің бірі табылса, біртұтас мінез қалыптасады. Бұлар 
ұстаздардың оқушыларға дұрыс, жүйелі, табанды түсіндірумен, балаға дұрыс талап қоя 
білулермен жүзеге асырылады жəне ұзақ уақытты қажет етеді. 

Бүкіл адамзат қоғамындағы материалдық жəне рухани байлықтың бəрі де адам 
еңбегінің қүдіреті арқылы жүзеге асады. 

«Еңбек-байлық атаулының негізі. Ол бүкіл адамзат өмірінің бірінші алғы шарты. 
Адамның өзін жасаған еңбек» -деп Ыбырай Алтынсарин ғылыми түрде тұжырымдап 
көрсеткен. 

Сол адамзат қоғамы тарихымен тығыз бірлік жасап келе жатқан жасампаз тəрбие 
нысаны-еңбек пен кəсіпке үйрету, оның еңбегін үнемді ету. Өзім кəсіби қазақ тілі 
сабақтарына бағдарлама бойынша тақырыптарды оқытқанда қазақ халқының 
қолданбалы өнерінің тарихы түрлері жайында мəтіндер құрастырып, орынды 
пайдаланамын; халқымыздың еңбекке баулу тəсілдеріне назар аударамын; оқудың 
ұлттық сапасын оятумен бірге ата-бабаларымыздың қонақжайлық, үлкенге ілтипат, 
кішіге қамқорлық жасау, мейірімділік, еңбекке үйрететін əділ-тəсілдерді қолданамын. 
Қазақ тілі сабағын үнемі ұлттық педагогикамен ұштастыруды көздеймін. 

Ыбырай Алтынсарин мектептегі тəртіпке зор көңіл бөлген «Тəртіптің шындыққа 
айналуы тəртіптілік сезімін тудырады»-деген ұлы ұстаз. Тəртіп деген педагогикалық 
ұғымға  Ыбырай Алтынсарин терең талдаулар жасайды. Ол бірде тəртіп-тəрбие құралы 
десе, бірде тəртіп-тəрбиенің нəтижесі деген аңықтама береді.Ал бұл халық 
педагогикасындағы «тəрбие-тəртіптің құлы» деген түсінікке жақын.Сондай-ақ тəртіп 
оқушының мектеп ережесіне бағына білу мен шын еркіндіктің табиғи бірлігі дегенді де 
ұлы ұстаз Ыбырай Алтынсарин жазған. Міне, кезінде аса көргендікпен көпшілікке 
ұсынған осы ұғым тұжырымдары қазір де мұғалімдердің қажетіне жарап жүр. 

Еңбекті қадірлеу-оның шығырмаларының басты тақырыбы өсиет, өнеге айта 
отырып, ой саларлықтай салмақ тастады. Адамның мінез-құлқын қалыптастыруда 
тəрбие рөлінің ерекшелігіне тоқталып, «бағып-қағып үлкен мəн бер бала тəрбиесіне» 
жеміс ағашын өсіруші бағбан еңбегімен парапар. «Дүниедегі жақсы атаулы күннің 
нұрымен, ананыңақ сүтімен бойымызға дарып, сіңеді» - деп тұкжырым жасайды. 

Ыбырай əңгімелерінің ішіндегі ең бір шоқтығы биік шығармасы – «бай баласы мен 
жарлы баласы». Қазақ қоғамындағы өмір шындығын, тап жігін аша отырып, ауыр 
тұрмыстың ыстық қазынасында пісіп, шығып тағдыр тауқыметін көрген кедей 
баласының еңбек қорлығын баяндайды. Мұғалім өз сабағында осы мəселеге көңіл 
қойып, үйретудегі мақсат: Асан мен Үсенге салыстырмалы мінездеме бере отырып, 
кедей баласының сабырлығы мен көргендігін, еңбекқор өмірге икімділігін; екіншісінің 
шыдамсыздығын жинақтай отырып, шығарманың идеялық мазмұнын айқын түсіндіру. 
«Талаптың пайдасы» деген əңгімесінде Ыбырай Алтынсарин еңбектенсең, талаптансаң, 
мақсат-мұратына жетерсің-дей келіп осы идеяны ашып көрсетеді. Балаға білім берудегі 
еңбекке баулудың рөлі өте зор деген ой тастайды. Ыбырай Алтынсарин оқушыларды 
еңбек арқылы тəрбиелеу, оқыту өз еңбегінің нəтижесін көруге, одан қанағат, лəззат алуға 
үйретеді, еңбек етіп үйренген адамға білім беру жеңілірек болады деген пікір ұсынады. 

Білім мен тəрбие берудегі Ыбырайдың алға қойған мақсаттарына тоқталсақ, 
жоғарыда айтылғандай: оқушыларға жан-жақты жəне кең көлемде білім беру; 

мұғалімнің рөлін жоғары көтеру, оқулықтардың сапасына көңіл аудару; оқу 
бағдарламаларын үнемі жетілдіріп, толықтырып отыру, оқушылар білімін қосымша 
материалдармен толықтыру; 

Ыбырай Алтынсарин адамгершілікке тəрбиелеу идеясын көтерді, оны шешу 
жолдарын іздестірді.   

Тəрбиенің қазіргі біз пайдаланып жүрген қай саласын алсақ та, Алтынсарин 
еңбектерін табуға болады. 

Білім беру сапасын жақсартудың бірден-бір жолы- жаңа педагогикалық 
технологияларды қолдану. Мұғалім оқушының табиғи дарын, қабылетін ашу арқылы 
жас ерекшелігін ескере отырып, технология элементтерін тиімді пайдалану керек бір 
сабақтың барысында бірнеше технологияны кезекпен  тиімді,оқушыны жалықтырмай 
жүргізуге болады. Сабақ-ұстаздың көп ізденуінен, көп еңбектенуінен туатын 
педагогикалық шығарма. Кезінде Алтынсарин да мұғалімдерге дəл осындай талап 
қойған болатын. Бұл Ыбырай Алтынсариннің педагогикалық идеяларының өміршендігін 
байқатады. Мұғалімнің беделін көтере отырып, Ыбырай Алтынсарин мұғалімге талап 
қойған. 

Қазіргі оқыту əдістемесінде қолданып жүрген көптеген технологияларда бар. Сын 
тұрғысынан ойлау, деңгейлеп-саралап оқыту, проблемалық оқу, интерактивті,белсенді 
оқыту т.б-қайсысын алсақ та негізінде Ыбырайдың педагогикалық идеялары жатыр 
деуге болады.Осы жерде «Новое-это хорошо забытое старое» - деген сөзбен келіспеуге 
болмайды. 

Техникалық-кəсіптік білім беруде модульдік оқыту технологиясын өте тиімді екені 
даусыз.  

Сондай-ақ арнаулы пəн сабақтарында В.Ф Шаталовтың технологиясына сай тірек-
сызба əдістері тиімді. Мысалы, кəсіби қазақ тілі сабақтарында тірек-сызба арқылы,тірек 
конспектілерді пайдалану арқылы рөлдік-ойындар ақылы оқушының сөйлесу 
мəдениетін дамытуға пікір таластыра білуге үйретемін. 

Казіргі заман талабына сай білім беру жүйесінің тиімділігінің басты көрсеткіші-
білім сапасы мұғалімнің негізгі міндеті оқушыны білімге,өз бетінше ізденіске жəне 
шығармашылық жұмысқа баулу болып табылатыны бəрімізге белгілі.Елбасының 
жолдауында  «Біз бүкіл елімізде əлемдік стандарттар деңгейінде сапалы білім беру 
қызметіне қол жеткізуге тиіспіз» делінген. 

Қазіргі жас буын жан-жақты терең білімді, саяси-экономикалық сауатты, яғни 
интелектуалдық деңгейі жоғары болса, тəуелсіз мемлекетіміздің мықты тірегі 
болатынына сеніміміз мол. 

Ыбырайдың да алға қойған мақсаты қайткен күнде де «қалын елі, қазағым» терезесі 
тең көсегелі, көргенді мəдениетті, өнері өркендеген ел қатарына қосу болатын. Осы 
жолда сан кедергілерге кездесіп,«мыңмен жалғыз алысып», аңсаған арманға жету 
жолында бойдағы бар күш-қайратын, ақыл-парасатын сарп еткен Ыбырай да қалың 
бұкараның шынайы қамқоршысы бола білді. Ыбырай Алтынсарин  идеяларын дамытып, 
қоғамда пайдалана білу үлкен бір жетістік.   

